
Тема: Галиәсгар Камалның тормыш юлы һәм иҗат сәхифәләре.

Максат: Г.Камалның тормыш юлын һәм иҗатын өйрәнү, мәгърифәт өлкәсендәге күпьяклы эшчәнлеге белән таныштыру;

               укучыларга китап һәм башка чыганаклардан мәгълүмат бирү; сөйләм телен үстерү;

               якташ язучыбыз Ф.Халиди иҗатын искә төшерү аша укучыларда үзаң, әдип иҗатына өйрәнү омтылышы булдыру, кызыксындыру уяту,  горурлык, намуслылык һәм  ышанычлылык хисләре тәрбияләү.
Җиһазлау: Язучының портреты, китапларыннан һәм вакытлы матбугат материалларыннан төзелгән “Татар әдәбиятының һәм сәнгатенең горурлыгы” дигән китаплар күргәзмәсе; Г.Камал иҗатына багышланган слайдлар, компьютер, видеоязмалардан (“Бәхетсез егет”, “Беренче театр”спектакленнән) өзекләр.

Метод һәм алымнар: Укытучы лекциясе, өстәмә материаллар кулланып фикер алышу, әңгәмә үткәрү.

Яңа педагогик технологияләр:  Үстерелешле укыту технологиясенең элементларын куллану.
Милли төбәк компоненты: Якташ язучыбыз Ф.Халиди иҗатын искә төшереп китү.
Дәрес тибы: Язучы иҗатын җентекләп өйрәнү.
Предметара бәйләнеш: тарих, информатика.

Дәрес планы

I. Оештыру өлеше.

Классны туплау һәм уңай психологик халәт булдыру.

II. Актуальләштерү.

1. Карточкалар белән эш.(төркемрәрдә эш)
2. Яңа дәреснең темасын билгеләү.

III. Яңа теманы аңлату.

1. Г.Камал тормыш юлы турындагы мәгълүматларны тирәнәйтү.

                       (слайдлар ярдәмендә аңлатыла) 
IV.   Белем һәм күнекмәләрне ныгыту.
1.       Язучы иҗатына карата хронологик таблица  тутыру

(дәфтәрләрдә) 
2.       Г.Камалның күпьяклы эшчәнлеге (схемада).       
3.      Г.Камалның “Бәхетсез егет” әсәреннән өзек күрсәтелә.

а) сюжеты искә төшерелә;

б) әсәрдәге проблемалар;

(укучылар белән әңгәмә)

в) әсәрнең теле;

г) зарарлы гадәтләрне булдырмауга игътибар итү.

д) ял итү.”Скульптор” активлаштыру уены.
4.             “Беренче театр” комедиясе (өзек күрсәтелә).
а) “Беренче театр” комедиясендә конфликт (әңгәмә);

б) комедиядәге вакыйгалар, образлар.

V. Дәрескә йомгак ясала.

1. Өйрәнгәннәрне искә төшерү, йомгаклау.
                   (вакыт калса, тест эшләү)

VI. Өйгә эш.

1. “Банкрот” комедиясен укырга, аңлатырга.

2. Сираҗетдин, Гөлҗиһан образларына характеристика язарга.

Дәрес барышы.

I. Оештыру өлеше.

· Хәерле көн укучылар, исәнмесез! Барыгызның да кәефләре әйбәтме? 
Бер-беребез белән аралашу, сөйләшү безгә шатлыклар гына китерсен. Дәрестә барыгыз да бик тырыш булырсыз дип ышанып калам һәм уңышлар телим.

II. Актуальләштерү.

· Ә хәзер, укучылар, мин сезгә карточкалар таратам. Анда сораулар һәм җаваплар язылган. Беренче төркемгә мин сорауларны бирәм, ә икенче төркемгә җавапларны бирәм. Игътибар белән бер-берегезнең сорауларын, җавапларын тыңлагыз. Шулай итеп без сезнең белән алдагы сыйныфларда үткән материалны тиз генә кабатлап китәрбез. 
     (Карточкалар таратыла.Анда түбәндәге сораулар һәм җаваплар язылган)

1. Нәрсә ул спектакль?

- Күп кешеләрнең уйланулары, тырышлыклары һәм осталыгы нәтиҗәсендә башкарылган уенны атыйлар.

2. 1906 нчы елның 22 нче декабрендә беренче мәртәбә нинди спектакль уйнала?

- “Гыйшык бәласе”, Г.Камалның тәрҗемә әсәре, “Кызганыч бала” пьесалары буенча Казанда беренче мәртәбә ачык спектакль уйнала.

3. Нәрсә ул комедия?

- Көлкеле вакыйга һәм хәлләрне тасвирлаучы кеше характерындагы йомшак яки кимчелекле якларны арттырып көчәйтеп күрсәтүче һәм тормыштагы кире зарарлы сыйфатларны кискен рәвештә тәнкыйтьләүче әсәр.

4. Татар драматургиясенә нигез салучы кайсы әдипкә быел гыйнвар аенда 130 ел тулды?

- Г.Камалга.

5. Нәрсә ул конфликт?
-Әсәр геройларының үз арасында яки әсәрдә тасвирланган кеше образы белән тормыш хәлләре арасындагы каршылык.

6. Биби , Хәмзә бай, Хәбибрахман, Факиһә кайсы әсәр геройлары?

- “Беренче театр”.

7. Хәмзә бай ролен кайсы артист шуның кадәр оста башкара?

- Иң беренче Г.Камалның замандашы Габдулла Кариев уйный. Аннан соң безнең яраткан артистыбыз Шәүкәт Биктимеров бик оста башкара.

8. Кем ул драматург?

- Драма әсәрләрен язучы.

9. Кем ул Г.Камал?

- Татар әдәбияты классигы, күренекле язучы, драматург, журналист. 
III. Яңа теманы аңлату.

- Димәк, безнең бүгенге дәресебезнең темасы: Г.Камалның тормыш юлы һәм иҗат сәхифәләре.(слайд №1)
Максаты: Г.Камалның тормыш юлын һәм иҗатын өйрәнү, мәгърифәт өлкәсендәге күпьяклы эшчәнлеге белән таныштыру;

              - укучыларга китап һәм башка чыганаклардан мәгълүмат бирү; сөйләм телен үстерү;

              - якташ язучыбыз Ф.Халиди иҗатын искә төшерү аша укучыларда үзаң, әдип иҗатына өйрәнү омтылышы булдыру, кызыксындыру уяту,  горурлык, намуслылык һәм  ышанычлылык хисләре тәрбияләү.(слайд №2)
- Укучылар, безнең татар язучылары бик күп талантларга бай. Әлбәттә, арада иң аерылып торганы Г.Камал.Ул 1879 елның 6 гыйнварында Казанда тире – мех эшкәртүче хезмәткәр Галиәкбәр Камалетдиновлар гаиләсендә дөньяга килә. (слайд№3)  Г.Камалның әтисе бик тырыш, алдынгы карашлы кеше була, шуңа күрә, заманалар авыр булуга карамастан, ул балаларының барысын да укыткан.(слайд№4,5,6) Г.Камал 1900 елга кадәр башта “Госмания”, ”Халидия”һәм аннары “Мөхәммәдия”мәдрәсәләрендә укый.(слайд №7)
1905 елдан башлап Г.Камал ныклап торып журналистлык эшенә керешә.Ул “Казан мөхбире”,”Азат”,”Азат халык”газеталарында эшли,аннан соң аны революцион эчтәлекле мәкаләләр бастырганы өчен, хөкемгә тарталар һәм мөхәрирлек хокукыннан азат итәләр.Ләкин Г.Камал тукталып калмый, Г.Тукай белән бергәләп журнал чыгаралар. “Яшен”ябылгач, ”Ялт – йолт”журналында үзен оста карикатурачы итеп таныта, бик оста итеп рәсемнәр дә ясый.(слайд №8)
  Мәхәббәт тарихына килгәндә, Г.Камал ике тапкыр өйләнгән,балалары бар. Драматургның олы улы Әнәс Камал үзенең истәлекләрендә “Безнең әти балаларны бик ярата торган иде. Ул балалар күңелен яхшы белүче, аларның зәвекъләрен тиз тотып алучы, алар турында һәрвакыт кайгыртып торуны үзенә зур бәхет санаучы, кече күңелле, олы җанлы кеше иде,”-дип яза.(слайд №9,10) 

   Г.Камал әдәбият һәм театр сәнгате белән кызыксына башлый.

       (бер укучы дәреслектәге истәлекне укый. 231 нче бит.)

Ул бигрәк тә пьесаларны яратып укый. Хәтта безнең якташ язучыбыз Фатих Халидинең “Рәдде бичара кыз” драмасын 40 -50 тапкыр укыганмындыр, дип искә ала язучы үзенең истәлекләрендә.
1906 елның 21 апрелендә Уфада һәм шул ук елның 5 маенда, аннары 22 декабрендә беренче спектакль  Казанда уйнала. Г.Камал бу хәрәкәтнең үзәгендә кайный.(слайд№11).
Бу уңайдан,  сөекле шагыйребез Г.Тукай татар театры яши башлаган чорда
“Театр” (1907) шигырен яза. Көйгә салгач , аның тагын да тәэсир көче арта.  (бер укучы шигырьне сәнгатьле итеп укый) 
Профессиональ театр туу белән Г.Камал илһамланып иҗат итә башлый.
1907 -1912 еллар арасында ул үзенең иң көчле, иң камил әсәрләрен яза.
”Бәхетсез егет”(1907), “Беренче театр”(1908), “Бүләк өчен”(1909)

“Уйнаш”(1910), “Банкрот”(1911), “Безнең шәһәрнең серләре”(1911),

“Дәҗҗал”(1912), “Кайниш”(1912) (слайд №12)
1914-1917 еллар арасында язучы тарафыннан рус һәм дөнья әдәбиятыннан татар теленә шактый сәхнә әсәрләре тәрҗемә ителә. Алар арасында А.Н.Островскийның “Яшенле яңгыр”, Мольерның “Саран” һәм “Ирексездән табиб”, Н.В.Гогольнең “Ревизор”, төрек  драматургы  Г.Хәмиднең “Һинд кызы” әсәрләре һ.б. (слайд №13)
Октябрь борылышыннан соң Г.Камал татар көндәлек матбугатында хезмәт итә башлый һәм “Эш”, “Эшче”, “Кызыл көрәшче”газеталары битләрендә күп санлы сәяси, сатирик шигырьләрен – декламацияләрен бастыра.(“Мин сөям”шигыре укыла) (слайд № 14)
Г.Камал 1933 елның 16 июнендә дөнья куя.Үзе исән чагында ук аңа Татарстан хөкүмәте тарафыннан Хезмәт батыры(1923), Татарстанның халык драматургы (1926) дигән мактаулы исем бирелә. 1939 нчы елда Татар дәүләт академия театры лаеклы рәвештә Галиәсгар Камал исемен йөртә.(слайд №15)
Олуг әдибебез Г.Камалның тууына  135 ел тулды. Аның бай әдәби мирасы – халкыбызның горурлыгы. Ул язган әсәрләр укучылар тарафыннан яратып укылалар, драма-комедияләре сәхнәләрдә зур уңыш белән уйнала, кадерле исеме безнең күңелләрдә саклана.(слайд №16)
IV. Белем һәм күнекмәләрне ныгыту.

- Ә хәзер укучылар дәфтәрләрдә хронологик таблица эшлибез.
(слайд №17-18)
	Дата
	Вакыйгалар

	1879 елның 

6 гыйнварында
	Казанда тире-мех эшкәртүче хезмәтләр гаиләсендә дөньяга килә.

	  1900 елга кадәр


	                                                                                         “Госмания”, “Халидия”, Мөхәммәдия мәдрәсәләрендә һәм аның янында русчага өйрәнү сыйныфларында укулар уза.



	1905 елдан


	Г.Камал журналистлык эшенә тотына.”Казан мөхбире”, “Азат”, ”Азат халык”,”Йолдыз” газеталарында һәм “Яшен” исемле сатирик журналда эшли.


	1906 елның     21 апрелендә 
	Уфада;



	5 маенда 
	Шулай ук Уфада;

	22 декабрендә


	Казанда спектакльләр уйнала. Г.Камал бу хәрәкәтләрнең үзәгендә кайный кат-кат безнең якташ язучыбыз Ф.Халидинең “Рәдде бичара кыз” драмасын укый. 

	1898 елда язылып, 1900 елда.
	“Бәхетсез егет” драмасы бастырыла. Үзәккә тәрбия  һәм әхлак мәсьәләләре куела.



	1907 елда.
	Драманы яңартып яза.

	1908 елда
	“Беренче театр”.

	1909 елда
	“Бүләк өчен”.

	1910 елда
	“Уйнаш”.

	1911 елда
	“Безнең шәһәрнең серләре”, “Банкрот”.

	1912 елда
	“Дәҗҗал” драмалары языла.

	1917 елда


	Г.Камал инкыйлабны үзенчә рухланып каршы ала. “Эш”, “Кызыл армия” газеталарында прозаик, шагыйрь, рәссамчы булып эшли, шигырьләр, мәкаләләр, дикломацияләр яза, пародия һәм эпиграммалар иҗат итә.

	1921 елда


	“Хафизәләм иркәм”, “Өч тормыш”, “Күзсез мастерлар”, “Ахырзаман”.

	1923 елда
	Мактаулы “Хезмәт герое” исеме бирелә.

	1933 елның 16 июнендә
	Г.Камал Казанда йөрәк параличыннан үлеп китә.

(Үлүе турында истәлек укыла).


- Г.Камалның күпьяклы эшчәнлеген дәлилләргә.

(Укучылар нәтиҗә чыгара)

Театр эшлеклесе

        Драматург                                                                               Тәрҗемәче 


Прозаик                                                                                                   Журналист    


       Классик язучы                                                                          Рәссам

Шагыйрь 
(слайд №19)
· Әйе, Г.Камалны классик язучы итеп “ Бәхетсез егет”, “ Беренче театр”,”Банкрот” әсәрләре таныта. Әйдәгез, хәзер “Бәхетсез егет” әсәреннән бер өзек карап китик.
( өзек күрсәтелә)

     -   Кәрим бай белән Җәмиләнең бердәнбер уллары Закир юлдан яза: хәмер эчә, ничәшәр көн кайтмый, ахырда  Гайни  исемле азгын кызга ияреп, Уфага китеп бара. Моны ул үзе кызны яратуы, аңарга өйләнергә теләве белән аңлата. Ләкин Гайни аны алдый,  акчасы беткәнен белгәч, яныннан куа. Закир  җинаять  юлына баса, Сәгыйть Сабитовның өен басып чыга. Драмада  яшь егетнең хаталанулары ята.

- Әйдәгез, төп проблемаларын билгелик әле.

1.Мәгърифәтчелек әдәбияты проблемаларын дәвам итүе: Бала тәрбияләү, ата- ана һәм бала мөнәсәбәте.

2. Аңлы – белемле, намуслы итагатьле булу турында үгет-нәсихәт, мәхәббәт проблемалары.

- Укучылар, әлеге өзектә сезгә нинди гадәтләр ошамады?

(Укучыларның җаваплары тыңланыла)

- Укучылар менә мондый  зарарлы гадәтләрдән  берүк сак булыйк инде.

             ял итү.”Скульптор активлаштыру уены. Әлеге уен парлап уйнала. Берәү скульпторны, ә икенчесе балчыкны. Скульптор башта балчыктан нәрсә ясарга кирәклеген сайлый, аннары эшкә керешә. Балчыктан спортчы гимнастны, штангистны һәм башкаларны әвәләп ясаганда, үзенең янындагы иптәшенә ничек басып торырга, кулларын ничек куярга, йөз-кыяфәтен ничек тотарга икәнлеген күрсәтә.
- Рәхмәт, утырыгыз укучылар. Сез барысын да әйбәт эшләдегез. Кешегә дә үзенең сәламәтлеген саклау һәм ныгыту өчен нәкъ менә шулай эшләргә кирәк. Ә хәзер дәресебезне дәвам итәбез.
- Г.Камал әсәрләренең теле гади һәм халыкчан. Ул стиль чаралары белән эш итә. Фразеологик әйтелмәләр, мәкальләр дә куллана. Әйдәгез, “Беренче театр” комедиясеннән өзек карап китик.

(Өзек күрсәтелә)

- Вакыйгалар бер гаилә эчендә , бер өйдә, хәтта бер бүлмәдә бара. Геройлар парлы- парлы булып тамашачыларның күз алдыннан үтә.

(Укучылар искә төшерә)

             Вәли – Гафифә 

             Вәли – Биби

             Факиһә - Биби 

             Факиһә - Хәбибрахман

             Фатих - Биби 

             Хәмзә - Биби. (слайд №20)
- Комедиядә конфликт кемнәр арасында бара?
                                                        аның дөньяга карашлары

                  Хәмзә бай    

                                                        үзләренә баш булып яшәве белән     

                                                        килешмәүче яшьләр арасында    
V. Дәрескә йомгак ясала
- Менә без , укучылар, әсәрдәге геройларның бирелеше, аларның үзенчәлекләре белән танышып киттек.Г.Камал иҗаты турында шактый гына бай мәгълүмат белдек.(вакыт калса, тест эшләтелә) 
(Билгеләр куела)
VI.  Өйгә эш.

1. ”Банкрот” комедиясен  укырга , анализларга.

2. Сираҗетдин, Гөлҗиһан образларына характеристика язарга.


[image: image1]
Г.Камал








